
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 5 – Uitgawe 39/2008 – Woensdag 12 November 2008 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...

	1Sondag Onder die Kameelboom 

1Leef sober, vra ASM 

2Algemene Sinode se Moderamen kyk na binne 

2Kerkeenheid – hoe nou verder? 

2ASM vra verskoning vir VGK groete-moles 

3Algemene Sinode werk-struktuur op die tekenbord 

3Bly help Zim asseblief kerklik, vra ASM 

3Geluk Presidente, sê ASM 

3HK rus interkulturele werkers toe 

4Ons bid vir die wêreld 

4Giggel 




	
	Húlle verjaar...

· Hans Steyn (Wildevy): Donderdag 13 November; 067-242386; wildevy@iway.na 
· Dries Burger (Pionierspark): Maandag 17 November; 081-251-8088; dburger@iway.na 

· Ilse Steyn (Wildevy): Donderdag 13 November; 067-242386; wildevy@iway.na  
Vakature in Kamanjab

Kamanjab, ‘n twee-kop gemeente tussen Kamanjab en Khorixas 113km uitmekaar en met ‘n pastorie op Kamanjab, soek ’n dominee. Die gemeente het 54 belydende en 21 dooplidmate.

Van die dominee word verwag: Pastorale sorg en Woordbediening, Plaasbediening en Evangelisasiewerk in Damaraland. Lg behels bediening aan lidmate en nie-lidmate in samewerking met Kunene vir Christus vir 50% van die dominee se tyd.
Navrae by Chris Bedecker (bedeker@mweb.com.na, +264 67 331069) of Japie Avis (+264 67 312136)


	Giepie Peens (Maltahöhe) het ’n nuwe knie én ’n nuwe kleinkind! Ná ’n suksesvolle knie-vervanging twee maande gelede het hy nou ’n bekwaam knie waarop sy nuwe kleinseun kan perdjie ry. In Januarie 2009 kom die tweede knie ook aan die beurt vir ’n vervanging. (Feldmuis wonder of hý ook ’n kleinkind gaan kry wat op hom kan sit?)


Sondag Onder die Kameelboom
  TC "Sondag Onder die Kameelboom" \f C \l "1" 
Leef asseblief sober, vra die Algemene Sinode se Moderamen onlangs in ’n verklaring aan lidmate van die NG Kerk. Dít teen die agtergrond van die wêreldwye ekonomiese krisis wat tans heers. Kom luister hierdie week na ’n gesprek oor wat dit in praktyk beteken. Onder die Kameelboom is ‘n NG Kerk inisiatief wat elke Sondag om 12:00 op Kanaal 7 uit​saai.
Na inhoud 
Leef sober, vra ASM TC "Leef sober, vra ASM" \f C \l "1" 
· Verklaring deur Algemene Sinodale Moderamen

Die Algemene Sinodale Moderamen (ASM) het kennis geneem van die huidige wêreldwye ekonomiese krisis wat geweldige gevolge vir die welsyn van alle mense het.  Ons hoop dat dit die einde van onbarmhartige en bandelose materialisme inlui, maar besef dat hierdie oorgang met pyn en lyding gepaard gaan.  Ons is hartseer oor die wrange vrugte van gierigheid en die tragiese gevolge wat kooplustige materialisme vir mense en die wêreld het.

Ons herinner mekaar daaraan dat God die Skepper van alles is en bely opnuut dat hy die lewe self in stand hou.  In ‘n wêreld vol korrupsie en uitbuiting put ons troos uit die feit dat die lewende Here ‘n sagte hart het vir mense in nood.  Hy verwag ook van ons om ‘n gemeenskap vol  vrede en geregtigheid te wees en skenk aan ons die ekonomie van genade.


Daarom spoor ons mense aan om sober te leef.  So ‘n sobere lewenstyl help ons om nie uitspattig te leef nie.  Dit beteken ook dat ons baie bedag is op die armoede en swaarkry van miljoene mense.   As rentmeesters van God se skepping, moet ons ter wille van alle mense se welsyn, mede-verantwoordelikheid neem vir die beskerming en volhoubare benutting van kosbare hulpbronne en skaars lewensmiddele.


Ons put troos uit die feit dat die evangelie van Jesus Christus hoop en hulp bring vir sodige mense wat bevryding soek van die las van skuld en selfverwyt.  Dieselfde evangelie bring versoening tussen ryk en arm en moedig ons aan om mekaar te versorg.   


Die ASM gaan finansiële kenners raadpleeg ten einde kundige leiding aan die kerk in hierdie verband te gee.

Na inhoud
Algemene Sinode se Moderamen kyk na binne TC "Algemene Sinode se Moderamen kyk na binne" \f C \l "1" 
Na ’n indringende gesprek voor die aangesig van die Here en soekend om sy wil te onderskei, het die Algemene Sinodale Moderamen (ASM) tydens ’n onlangse vergadering bevestig dat die enigste vertrekpunt vir gesprekke en besluite, hulle verstaan van die Bybel sal wees. 
“Vir ons hou dit in dat ons die waarheid uit die Woord ontdek vanuit ons verhouding met God,” sê die ASM in ’n verklaring. Hierdie uitgangspunt, bely die ASM voorts, beteken dat:

· ons diskriminasieloos na alle mense kyk en saam met hulle leef: ‘n genadige lewenswyse van mense wat die genadige God ontmoet;
· ons intens bewus is van ons roeping in ons persoonlike lewe, die Here se kerk en ons lande - in besonder ook oor die eenheid van die kerk;
· ons mekaar hanteer met ‘n sagte, deernisvolle eerlikheid;
· ons doelgerig vertroue skep as veilige ruimtes waar daar nuwe lewe kan ontwikkel;
· ons binne die kompleksiteite van ons bestaan kyk hoe eenvoudig moontlik ons goed kan sê en doen (sonder om in simplisme te verval);
· ons ons broosheid erken;
· ons ons tot die dienskneggestalte van die kerk verbind: ‘n totale ontlediging na die voorbeeld van Jesus;
· ons grense in onsself kan oorsteek sodat ons grense na ander kan oorsteek;
· ons die waardes van leerbaarheid, deernis, vertroue en openheid leef en bevorder.

Die ASM se wens is dat dit ook vir ander kerkvergaderings en leiers kan help.
Na inhoud
Kerkeenheid – hoe nou verder? TC "Kerkeenheid – hoe nou verder?" \f C \l "1" 
Die Algemene Sinodale Kommissie (ASM) is van mening dat ’n oog-tot-oog ontmoeting met die VGKSA noodsaaklik is ten einde die sake wat hulle (die VGK) geskryf het na aanleiding van die NGK se aansoek om lidmaatskap van die AACC, uit te praat. Die beoogde fasiliteringsproses van WARC kan dalk een van die geleenthede kan wees. Ondertussen moet dr Kobus Gerber ’n dokument vir die NG Kerk opstel wat as basis vir die gesprek gebruik kan word.


Die ASM het ook met hartseer kennis geneem dat die eenheidsgesprek tussen die NG Kerk en VGK op Algemene Sinodale vlak op hierdie stadium nie kan voortgaan nie. Die proses van fasilitering deur WARC word nou afgewag. Tog is daar tekens van hoop. Op sinodale vlak is daar konstruktiewe inisiatiewe tot die realisering van groter sigbare eenheid in die NG Kerkfamilie, en die ASM moedig dit aan. “Ons wil die hoop uitspreek dat die boodskap van die Skrif en soos verwoord in ons huidige Belydenisskrifte asook die Belydenis van Belhar positiewe rigting aan verdere mediasie- en eenheidsgesprekke sal gee,” sê die ASM.

Geen eenheidsgesprek sal waardig kan vorder indien daar nie `n verdieping in ons verhouding met Jesus Christus en met mekaar  plaasvind nie. Alleen wanneer die Gees ons almal vernuwe sal ons almal met nuwe deernis en openheid kan praat oor sake soos struktuur, belydenis en kerkorde.  Aldus die ASM.
Ondertussen was dit goeie nuus om te verneem van ‘n Memorandum van Verstandhouding en beoogde prosesse tussen die VGKSA en die NGKA oor eiendomskwessies. Die ASM het besluit om die verdere beplanning af te wag voordat besluite geneem word oor die NG Kerk se betrokkenheid by die proses.

Na inhoud
ASM vra verskoning vir VGK groete-moles TC "ASM vra verskoning vir VGK groete-moles" \f C \l "1" 
Die Algemene Sinodale Moderamen (ASM) het beide sy eie en prof Piet Strauss se verskoning vir die wyse waarop prof Strauss die groeteboodskap van die NG Kerk aan die VGKSA se Algemene Sinode oorgebring het, aan die Moderamen van die VGKSA en aan prof Thias Kgatla oorgedra. Die ASM sal dit baie graag ook in persoonlike gesprek met die Moderamen van die VGKSA wil oordra en uitpraat in die lig van Matt 5:23-24.
Dit volg op prof Strauss se versekering aan die ASM dat hy jammer is vir die wyse waarop sy boodskap oorgedra is. Die Moderamen het sy verskoning aanvaar.
Na inhoud
Algemene Sinode werk-struktuur op die tekenbord TC "Algemene Sinode werk-struktuur op die tekenbord" \f C \l "1" 
Voortvloeiend uit die proses wat in 2004 begin het, en nav besluite van die Algemene Sinode 2007, het die Algemene Sinodale Moderamen (ASM) onlangs aandag gegee aan die strukturering van die opdragte van die Algemene Sinode, die funksionering van diensgroepe/ taakspanne asook die funksionering van die kantoor van die Algemene Sinode. ’n Hele aantal besluite is hieroor geneem wat in die komende maande gestalte moet kry.

Na inhoud 
Bly help Zim asseblief kerklik, vra ASM TC "Bly help Zim asseblief kerklik, vra ASM" \f C \l "1" 
Die Algemene Sinodale Moderamen (ASM) van die NG Kerk is diep bekommerd oor die voortslepende krisis in Zimbabwe en het die SA regering gevra om alle moontlik opsies so spoedig moontlik te benut ten einde werklike en tasbare sukses in die mediasiepogings te bewerkstellig. Dit sou mediasie deur die VN insluit. Die lyding van duisende mense het so groot geword dat geen eie belange of trots meer in die geringste mate mag keer dat `n oplossing nou gevind word nie.

Die ASM het die R300  miljoen wat deur die SA regering vir hulp aan Zimbabwe bewillig is gesteun, maar ook gevra dat `n dringende oudit gedoen word oor hoe die geld aangewend word. Dit behoort op `n deursigtige wyse aan die publiek bekend gemaak te word.

Intussen word lidmate en gemeentes aangemoedig om langs bestaande weë alle moontlike hulp en bystand aan Zimbabwe te bly gee. Terselfdertyd het die ASM ook opregte dank uitgespreek teenoor hulp wat reeds gegee is en steeds gegee word. 
Na inhoud
Geluk Presidente, sê ASM TC "Geluk Presidente, sê ASM" \f C \l "1" 
Die Algemene Sinodale Moderamen (ASM) het met dankbaarheid  kennis geneem dat Mnr Rupia Banda, die nuutverkose President van Zambië, ‘n belydende lidmaat van ons susterskerk, die Reformed Church in Zambia is. Die ASM het vir President Banda, die Zambiese volk, én die Reformed Church in Zambia seën en vrede toegebid.

Die ASM het ook sy gelukwensing uitspreek teenoor Sen Barack Obama as die nuutverkose president van die VSA, en die hoop uitgespreek dat sy verkiesing `n nuwe era in internasionale politiek en verhoudinge sal inlui. “Ons hoop veral dat dit `n positiewe uitwerking op die verhoudinge tussen die VSA en die Midde-Ooste asook die VSA en Afrika sal hê,” sê die ASM.
Na inhoud
HK rus interkulturele werkers toe TC "HK rus interkulturele werkers toe" \f C \l "1" 
 Voornemende sendelinge na die buiteland sal groot waarde put uit ’n oriënteringskursus wat deur die Toerustingsburo vir Interkulturele Werkers (TIW) naby Potchefstroom aangebied word. Die doel van die kursus is om vir voornemende sendelinge ŉ oorsig te gee van enkele van die belangrikste sake wat hulle aandag, tyd, geld en studie vereis ten einde ŉ sinvolle interkulturele bediening te verseker.   
 
Na afloop van die oriënteringskursus behoort die voornemende sendelinge onder andere:
· hulle roeping en die implikasies daarvan aan ander mense te kan bevestig en omskryf;
· die sending van God en die Kerk in die wêreld beter te verstaan;
· die aard, werking, funksie en invloed van kultuur binne die sendingkonteks te verstaan en areas kan identifiseer waaraan hulle  tov dinge soos kennis, houding, of vaardighede  aandag sal moet gee ten einde ŉ optimale interkulturele bediening te verseker;
· ŉ duidelike beeld te hê van wat hulle by die binnetrede van vreemde nuwe kultuurgemeenskappe moet wees en moet doen om te verseker dat vertroue en gemeenskap geskep word, die volle potensiaal van die werker en die gemeenskap tot ontplooiing kom en volhoubaarheid gedien word;
· gemotiveerd te wees om aan die hand van riglyne die uitdagings wat interkulturele kommunikasie en die verkondiging van die Evangelie aan hulle stel,  die hoof te bied;
· begrip te toon vir verskillende psigiese, emosionele of geestelike ervaringe wat hulle persoonlik, hulle eggenote en gesinne tydens die interkulturele bediening mag ervaar en te weet hoe om dit van die aanvang af sinvol te hanteer sodat hulle, hulle eggenote en gesinne optimaal kan funksioneer in die interkulturele opset;
· ŉ oorsig te hê van al die praktiese voorbereiding en reëlings wat getref moet word voordat ŉ sendeling na die buiteland vertrek.
 
Wanneer
:  23 Januarie tot 1 Februarie in 2009  
Waar 

:  Naby Potchefstroom
Sluitingsdatum
:  5 Januarie 2009
Taal

:  Afrikaans/Engels
Inskrywingsvoms en navrae: Dr. R. van Velden, Tel. 021-8730025(k); 0828574368;    E-pos:  tiw@hugenote.co.za 
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
Verenigde Koninkryk van Brittanje Oppervlak 244,110 vk. km. Twee eilande: Brittanje en die noord-ooste van Ierland. ‘n Unie van vier nasies: Engeland, Skotland, Wallis en Noord Ierland, met drie klein outonome eilande wat afhanklik is van die Kroon: Isle of Man, Guernsey en Jersey. Bevolking (2000) 58,830,160, 49 miljoen daarvan woonagtig in Engeland. London 11.8 milljoen. ‘n Parlementêre konstitusionele monargie. Die VK is in 1801 as ‘n unie van Groot Brittanje en Ierland gevorm. Suid Ierland het in 1921 weggebreek en sedertdien is daar konflik oor Noord Ierland. Eens ‘n magtige ryk wat ‘n ¼ van die wêreld beslaan het, het verbrokkel in 60 onafhanklike state waarvan meeste deel is van die Britse Gemenebes. Die oorgang van ‘n wêreldmoondheid na streeksmoondheid sedert 1945 was moeilik. Die eeue oue konflik tussen die Iere en Britte is steeds onopgelos. Dertig jaar van guerrilla stryd tussen die Ierse Republikeinse Lëer en die Britse magte en sg ‘Loyalistiese’ paramilitêre groepe, is in 1998 per ooreenkoms opgeskort - dit is steeds ‘n ongemaklike vrede. Die wêreld se eerste geïndustraliseerde ekonomie — nou al hoe meer dienste georiënteerd. Na WWII was daar grootskaalse agteruitgang, swak bestuur, arbeidsonrus ens wat die ekonomie geknou het. Sedert die middel 1980’s het dit omgekeer. Deel van die EU maar steeds nie deel van die Euro geldeenheid nie. Daar is vryheid van godsdiens. Die Church of England (Anglikaans) is die Gevestigde Kerk met die monarg as titulêre hoof, maar die verbreking van die band tussen kerk en staat word al hoe meer voorgestaan en sal waarskynlik na Elizabeth II voltrek word. Christene 67.63% nie-Gelowig/ander 28% Moslem 2% Hindoe 0.84% Sikh 0.68% Joods 0.52% Boedhiste 0.28% Baha'i 0.05%. Christene is meestal nomineel gelowiges. 

Loof die Here vir: 1 Die skietstilstand in die Noord Ierland ‘Troubles’ wat sedert 1998 meestal gehou het. 2 Evangeliese Christene behou basies getalle en raak meer invloedryk in hoofstroom kerke. Sommige nuwere bewegings en innoverende post-moderne kerke beleef groei. 3 Sommige etnese minderhede is meer ontvanklik en taamlike groei word in Afrika geïnisieerde kerke beleef, terwyl die kerk wat onder die Roma/Sigeuners gevestig is ook groei beleef die afgelope paar jaar.

Tree in vir: 1 Die politieke leierskap dat hulle die morele integriteit en moed sal hê om die korrekte leiding te gee. 2 ‘n Gevoel van alles is nie pluis nie is voelbaar in die land. Die ‘vryhede’ van die 1960s het tot sosiale en geestelike agteruitgang gelei. Talle is sinies oor die toekoms. Die gay regte beweging, verteenwoordig ‘n klein minderheid maar het invloed beide sosiaal en selfs tov wetgewing wat buite verhouding is. Geestelike nood word bevestig deur die toename in geweld in die stede, die hoë egskeidingsyfer, selfmoord en buite-egtelike geboorte syfers, en dwelmmisbruik. Parallel hieraan is die groterwordende getal jong mense wat geen kennis of kontak met die Christendom het nie. Radikale verandering is noodsaaklik. 3 Vernuwing is noodsaaklik. Nicky Gumble van die Alpha kursus sê Brittanje is prakties ’n heidendom! Die Christelike erfenis is in so mate ge-erodeer deur post-modernisme en ander invloede dat die openbare mening lankal nie meer Christelik is nie. Oral word die Christendom gemarginaliseer; Godsdienstige pluraliformiteit het meeste gelowiges se vrymoedigheid om te getuig ontneem. Lidmaatgetalle in hoofstroomkerke is sterk aan die afneem, terwyl die Baptiste en nuwere (huis) kerke ‘n plafon bereik het. Bid dat Christene weer met vrymoedigheid sal leer getuig en dat hulle bevry sal raak van negatiwiteit en materialisme wat die kerk inflitreer het. 4 Verdraagsaamheid is die ‘in’ woord. Die instroming van ander godsdienste het die bevolking se wêreldbeeld beinvloed. Segsmanne vir die Islam, Boeddisme, Hindoeism, ens maak aanspraak op regte en vryhede wat nooit aan Christene in hulle lande van herkoms gegee sal word nie. Astrologie, die okkulte, reïnkarnasie, oud wêreldse heidendom en selfs Satanisme het gewild geword, en literatuur wat dit bevorder neem hand oor hand toe. Die sendingveld het na die VK gekom — baie nie-Westerse Christene sien die land as ‘n sendingveld. 5 Die toekoms van die Church of England is van groot belang vir die land. Dit is gefragmenteer en die stryd oor sake soos die vrou in die amp, ekumenisme en skeiding van die staat en kerk, sowel as ander sake verdeel die kerk. Die evangeliese stem groei egter aan, soos gedemonstreer by die 1998 Lambeth Konferensie waar liberalisme afgewys is en die nie-Westerse meerderheid Bybelse waardes onderskryf het. Die charismatiese beweging binne die kerk het ook herlewing bevorder. Bid vir die leierskap, dat die profetiese rol herwin sal word en dat Bybelse standpunte sal seëvier in ‘n nasie wat moreel en geestelik versand het. 
Na inhoud 

Giggel TC "Giggel" \f C \l "1" 
Die sondagskool-juffrou het eendag vir die kindertjies gevra waarom hulle in die kerk moet stilsit. 'n Baie skerp dogtertjie antwoord toe vinnig: "Omdat die ouderlinge slaap."
Na inhoud
Met Feldstraat-liefde
Die Feldmuis
Kuier ook op ons webblad

